
GOUVÈNÈ CUOMO MANDE ÈFÓS ETAZINI POU IDANTIFYE MISYON REZÈV 

PÈMANAN POU NIAGARA FALLS 
 

Gouvènè a mande Sekretè USAF pou egzamine retou misyon tankè a  
 
Gouvènè Andrew M. Cuomo jodia te pibliye yon lèt li te voye bay Sekretè Èfòs Etazini 
pou mande l konsolide avni eskadron transpò ayeryen 914yèm nan Estasyon Rezèv 
Niagara Falls. Inite rezèv Èfòs la vole uit avyon kago C-130, men sò yo ensèten akoz 
de yon seri faktè.  Yon “misyon ki dire” alontèm, pou 914yèm lan – tout lòt objektif Èfòs 
yo konte sou li– kidonk li esansyèl pou asire ke Èfòs kontinye vole avyon lou yo apati 
baz la.   Gouvènè Cuomo te idantifye yon misyon revitayman sitèn tankou yon posibilite, 
e li pwomèt sipò eta nan idantifye yon plan alontèm pou baz la.  
 
Wap jwenn lèt Gouvènè a te voye bay Sekretè Èfòs la Deborah Lee James la.  
 
“Pandan plizyè ane, Estasyon Rezèv Ayeryen Niagara Falls te jwe yon wòl enpòtan nan 
fòs ak preprasyon Èfòs Etazini  – e mwen kwè sa ta dwe kontinye byen nan lavni,” te 
deklare Gouvènè Cuomo. “Eta New York ap prepare pou l pran mezi kap ekonomize 
lajan nan fason pou ede elabore yon misyon dirab vyab pou baz la, e mwen espere 
travay avèk USAF pou fè sa vini yon reyalite.” 
 
Estasyon Rezèv Ayeryen Niagara Falls la se pi gwo anplwayè sou yonsèl sit nan Konte 
Niagara, sipòte plis pase 3,000 avyatè gason ak fi ansanm avèk sòlda.  Li gen yon 
enpak ekonomik anyèl plis pase $140 milyon, enkli peman dirèk ke Niagara Frontier 
Transportation Authority resevwa nan men Depatman Defans Etazini akoz baz la ko-
lokalize avèk Ayewopò Entènasyonal Buffalo Niagara. Yo te pran baz la kòm sib pou 
koupi ak fèmti nan plizyè seri re-aliyman Baz la ak chanjman nan pèsonèl Èfòs la.    
 
Kontrent nan bidjè defans ak anfaz sou deklen Èfòs sou avyon kago nivo mwayèn yo te 
kondwi a yon rediksyon apeprè 17 pousan nan flòt C-130 lan depi 2013. Anplis, sof si 
avyon ki rete yo te resevwa enstriman adisyonèl ki koute chè anvan 2019, toulède 
Etazini ak règleman Ewopeyen yo ap enpoze restriksyon vòl enpòtan ki pral plis limite 
itilizasyon yo.  
 
Byen bonè ane sa, NFARS te youn nan 18 baz rezèv èfòs ki te konsidere nasyonalman 
pou resevwa nouvo sitèn KC-46 Pegasus ki prevwa pou ranplase flòt  KC-135 

Stratotankers ki egziste deja kòmanse nan 2017. Ranplasman an ap pran plizyè deseni, 
kote Èfòs ap kontinye konte sou KC-135 pou misyon ravitayman yo.   Anplis, reta nan 
devlope nouvo sitèn yo ap egzije re-afektasyon ak itilizasyon kontinyèl yon kantite KC-
135 nan fason pou reponn a bezwen revitayman aktyèl ak nan lavni.   NFARS se yon 
lokasyon enteresan pou kèk nan avyon sitèn sa yo.  
 
Byenke li pa aktyèlman kay pou avyon sitèn yo, NFARS toujou gen pifò nan sa ki 
nesesè pou akeyi misyon KC-135 apati lè  107yèm Wing Gad Nasyonal Ayerien te vole 
avyon nan NFARS pou plis pase yon deseni, apati fen ane 1990 yo jiskaske yo te retire 
sitèn yo nan kad BRAC 2005. Avèk enfrastrikti sa ki egziste sa fè NFARS vini yon 
lokasyon ki pa koute chè pou Èfòs posibleman afekte avyon sitèn KC-135 nan baz yo ki 
pral kòmanse resevwa KC-46 nan 2017. Kontrèman a avyon kago C-130, avyon sitèn 
yo pa bezwen enstriksyon renove pou fonsyone nan Etazini oswa espas ayeryen 
Ewopeyn odela de 2019.  
 
Pèsonèl Gouvènè a te travay etwatman avèk Konsèy Afè Militè Konte Niagara ansanm 
avèk delegasyon kongrè a pou eksplore posibilite 914yèm sibi yon misyon konvèsyon, 
ki soti nan yon misyon transpò ayeryen vòl C-130, a yon misyon revitayman avyon sitèn 
kap vole.   Biwo Gouvènè a te fasilite plizyè seri reyinyon pou lidè kominotè yo avèk 
direksyon lidèchip Èfòs nan Washington pandan dezan ki sot pase yo, e li te sipòte lidè 
NIMAC yo nan yon vizit ki te fèt nan septanm 2015 nan katye jeneral Kòmann Mobilite 
Ayeryen nan St. Louis pou reyinyon avèk Jeneral Carlton Everhart ansanm avèk 
pèsonèl li.  Antanke nouvo kòmandan AMC ki fenk konfime, Jeneral Everhart responsab 
pou tout misyon transpò ayeryen kago ak revitayman.    
 
Kopi lèt Gouvènè Cuomo te voye bay Sekretè James lan te ale jwenn tou Jeneral 
Everhart ansanm avèk Jeneral  James Jackson, kòmandan Rezèv Èfòs.  

